He ngohe aromatawai ā-roto Tikanga ā-Iwi 3.9A v1 mō te Paerewa Paetae 91834
TĀ TE KAIAKO WHĀRANGI
Ngohe Aromatawai: Ka okea tonutia tātau!
Paerewa Paetae Tikanga ā-Iwi 91834: Te tātari i ngā pāpātanga o te tāmitanga ki te iwi taketake
Aronga: Tikanga ā-Iwi 3.9A v1
Whiwhinga: 4

Te Horopaki
Ko tāu nā mahi he whakarite, he whakaputa i tētahi pūrongo ataata hei whakaatu, hei whakamārama hoki i ngā pāpātanga o te tāmitanga ki te iwi Māori. 
Hei tāpiri ake, ka whakaatu, ka whakamārama ai i ōu whakaaro mō ngā tukanga hei rongoā i ngā tāmitanga, ka taunaki ai. 
Ka aromatawaitia tō āhei ki te whakamārama i ngā pāpātanga o te tāmitanga ki te iwi Māori me te whakaputa i ōu whakaaro hei rongoā i ngā tāmitanga. 

Hei Mahi
Ka wānanga tahi koutou ko te kaiako ki te matapaki i ngā kaupapa hei rangahau māu; anei ētahi tauira:
· te whakapono
· te whakakorenga o te reo taketake
· te mana whenua.
Ka whakamārama i ngā tukanga tātāmi me ōna pāpātanga ki te iwi Māori.
Ka whakatauritehia te iwi Māori me tētahi iwi taketake kē atu i pāngia ki te tāmitanga. Ka whakamārama i ngā tukanga tātāmi, ngā urupare a ngā iwi me ngā hua whānui i puta ake.  
Ka torotorohia, ka rangahaua ngā kōrero whānui, ngā kōrero whāroa hei taunaki, hei āpiti atu ki āu whakataunga. Uiui atu, pākiki atu ki te iwi kāinga, ki a wai rānei, ki a wai rānei hei āwhina i a koe.
Ka whakaemi i ngā kōrero e whakatinana ai i tō pūrongo whitiata. 
Ka whakariterite i te pūrongo ataata, kia rima meneti te roa.
Kei wareware, me whakariterite e koutou ko te kaiako te roanga o te wā e tutuki ai ngā mahi katoa.

	Ka whakamārama i ngā tukanga tātāmi iwi taketake i whāia, me te momoho o aua tukanga.
Ka matapaki i ngā urupare a te iwi i tāmia, me ngā hua wā poto, wā roa hoki i puta ake, ka taunaki ai.

Hei tauira:
Kua whakarite i tētahi pūrongo ataata hei whakamārama i ngā tukanga tātāmi i te iwi Māori, me te momoho o aua tukanga.
Kua matapaki i ngā urupare a te iwi i tāmia, me ngā hua wā poto, wā roa hoki i puta ake, kua taunaki ai.

	Ka whakataurite i ngā iwi taketake i pāngia e te tāmitanga, ngā tukanga tātāmi i a rātou, me ngā urupare a ngā iwi.
Ka whakamārama i ngā hua wā poto, hua wā roa hoki i puta ake, ka āta taunaki ai.

Hei tauira:
Kua whakarite i tētahi pūrongo ataata hei whakamārama i ngā tukanga tātāmi i te iwi Māori, me te momoho o aua tukanga.
Kua whakataurite i ngā iwi taketake i pāngia e te tāmitanga, ngā tukanga tātāmi i a rātou, me ngā urupare a ngā iwi.
Kua whakamārama i ngā hua wā poto, hua wā roa hoki i puta ake, ka āta taunaki ai.

	Ka whakataurite i ngā iwi taketake i pāngia e te tāmitanga hei whakamārama i ngā hua whānui i puta ake, ka āta taunaki ai.  
Ka whakaputa whakaaro mō ngā tukanga kē atu hei rongoā i ngā tāmitanga ā ngā rā kei te heke iho. 

Hei tauira:
Kua whakarite i tētahi pūrongo ataata hei whakamārama i ngā tukanga tātāmi i te iwi Māori, me te momoho o aua tukanga.
Kua whakataurite i ngā iwi taketake i pāngia e te tāmitanga hei whakamārama i ngā hua whānui i puta ake, kua āta taunaki ai.  
Kua whakaputa whakaaro mō ngā tukanga kē atu hei rongoā i ngā tāmitanga ā ngā rā kei te heke iho. 

